
Mánugánda ja Heike
Čálli: Signe Iversen (Norga)
Govvideaddji: Sissel Horndal (Norga)
Goasttideaddji: Iđut, 2011 
(“Mánugánda ja Heike, ii jorgaluvvon 
suomagillii)
Davviriikkaid ráđi mánáid- ja nuoraid-
girjjálašvuođabálkkašumi evttohas jagi 2018 

Ovdanbuktin: Heike ássá okto vánhemiiddisgu-
in guhkkin eret buot skihpáriin. Ovtta beaivve 
son gullá jalkkiheami lása duohken ja oaidná 
muhtuma veallut vielttis. Son manná olggos 
geahččat, ja olgun lea mánugánda. Heike veah-
keha gándda, ja soai stoahkaba ovttas, muhto 
mánugánda áibbaša iežas bearraša.

Fáttát: ahkit, oktonasvuohta, ustitvuohta 

Davviriikkalaš girjevuhpon

Ságastallan ja aktivitehtat:

GEAHČČAN JA LOHKAN buot unnimusaiguin 

Geahča govaid ovttas mánáin. Goappaš bearbma-
gova fárddain lea mánugánda ja goappaš lea Heike? 
Bláđe girjji čađa ja smiehta, man láhkái soai leaba 
earáláganat ja man láhkái fas seammaláganat. 
Geahča olggos: makkár mánnu lea oaidnit odne? 
Máhtátgo čállit mánu? 

UHCIT 

1. Geahča bearbmagova. Maid jurddašat: mo Heikkes 
ja mánugánddas orru? Manin don jurddašat nie? 

2. Heike stoahká olu okto. Oainnátgo govain, maid 
son stoahká okto? Jurddašatgo, ahte Heike váillaha 
ustibiiddis? 

3. Maid don livččet čájehan mánugándii, juos son 
livččii njiedjan du šilljui? Sárggo gova das, mo don 
háliidivččet leat oaidnit. 

4. Mo livččii ássat alit dálus? 

DAID GASKKAS 

1. Makkár mánnofanas lea oaidnit? Sárggo iežas 
mánnofatnasa. 

2. Ovtta girjji govas oidno boahtalpoasta. Čále 
mánugánda Ankorii boahtalpoastareivve. 

3. Main don jáhkát: goas Heike dovdá iežas oktonas-
san? Dovddatgo don iežat muhtumin oktonassan? 
Mo iežas oktonasvuođa dovddu sáhttá unnidit? 
Ságastallit bárralágaid. 

4. Makkárson mánugándda bearaš lea oaidnit? 
Sárggo bearašgova ja čále oanehis ovdanbuktima 
bearašlahtuin. 

STUORÁT 

1. Masa don liikojit girjjis? Masa don it liikon? Oruigo 
juoga váttisin? Dieđátgo muitalusaid dahje girjjiid, 
mat sulastahttet dán dahje mas gieđahallojuvvojit 
seammá fáttát? 

2. Oza girjjis guokte teavsttahis leahkastaga. Maid 
dovdduid govain sáhttá áicat? 

3. Mánugánda áibbaša vánhemiiddis, ja Heike áib-
baša ustibiiddis ja áhčis. Áibbašatgo don geannu? 

4. Ráhkat ráidogova Heikkes, gii mátkkošta 
mánugándda lusa. Maid jurddašat: mo mánugándda 
ruoktu lea oaidnit, ja mo Heikkes livččii leat mánus? 
Čielggat, maid olmmoš dárbbaša vai ceavzá mánus. 

5. Maid Heike ja mánugánda sáhttiba oahppat nubbi 
nuppis? Naba maid don ja mánugánda livččiide 
sáhtán oahppat nuppiineatte? Ságastallit bárralága-
id. 

